






























































































































































































































































































































































































































































































































































































































































































































































































































































































































































































































































































































































































































































५९२ श्री आत्मसिद्धिशास्त्र पर प्रवचन 
  

शुद्ध आत्मा की श्रद्धा, ज्ञान व उसमें टिके रहने का पुरुषार्थ करना - वही मोक्षमार्ग 

है। वहाँ निमित्तर्प से २८ मूलगुण, नग्न, दिगम्बर मुनिदशा होती है; इसमें अपवाद 
नहीं है। आत्मा को जो यथार्थ शुद्धस्वरूप हैं; उसी में सावधान रहना, पुण्य-पाप, 

राग-द्वेषरहित शुद्धस्वरूप की सम्हाल करना - यही धर्म है। इसमें अनन्ता पुरुषार्थ 

करना समाहित है। यह करना लोगों को कठिन लगता है और बाहर से जो खुद 

के अधीन नहीं है, वैसा अन्य कुछ करना चाहता है; वह बन्धन चाहता है। 
जिसे मोक्ष अभिलाषा हो, उसे यह मानना पड़ेगा। अनन्त ज्ञानी जो कह गये 

हैं, वही यहाँ कहा जाता है। सारे न्याय के पहलुओं से समझकर, विरोध मिटाकर 

इसकी प्रतीति करो। दुनिया चाहे जो अन्यथा कहे किन्तु यह बात अटल है। सच्ची 

श्रद्धा के बिना राग में धर्म माना गया है, पुण्य में धर्म माना गया है; इसलिये चाहे 

जैसी कल्पना द्वारा पर में अपना अस्तित्व रखकर जीव परभाव में टिका है। अतः 

स्वभाव में टिकना हो, स्वाधीन होना हो, सच्चा हित करना हो तो सर्वप्रथम सच्चा 

तत्त्त क्या है ? - यह समझो। सम्प्रदाय, मत की कल्पना है - वह व्यवहार नहीं 

है परन्तु आत्मा में अन्दर गुण अंशतः प्रगट होवे, वह आत्मा का व्यवहार है। 

जो पुरुषार्थरूप व्यवहार है, वह मोक्षमार्ग है और 'भान नहि निजरूपनुं ते निश्चय 
नहि सार। यानी मन के शुभ-अशुभ सूक्ष्म परिणाम हैं, वह आत्मा का गुण नहीं 

है। मन, वाणी, देह की क्रिया, विकल्प, राग-द्वेष, कर्म-नोकर्म - इसके साथ आत्मधर्म 

का सम्बन्ध नहीं है; स्वाश्रित निश्चय भेदविज्ञान के साथ मोक्षमार्गरूप धर्म का सम्बन्ध 

है। पुण्य से धर्म नहीं है परन्तु बन्ध है। राग की क्रिया व देहादि जड़ की क्रिया 
का कर्ता आत्मा नहीं है, फिर भी जो कोई अन्यथा माने तो वह उल्टी श्रद्धा 

है, मिथ्यादर्शनशल्य है। आत्मा को बन्धनवाला मानना - यह परमार्थ नहीं है किन्तु 

मिथ्यात्व है। आत्मा और सिद्धपरमात्मा जातिरूप से, स्वभाव से समान हैं। जितने 

गुण परमात्मा में उतने ही प्रत्येक आत्मा में हैं। यदि बन्धस्वभाव होवे, राग-द्वेष यदि 

चेतन के घर के हो तो वे मिट नहीं सकते किन्तु पुरुषार्थ द्वारा वे मिटाये जा 

सकते हैं; अतः आत्मा स्वभाव से अबन्ध है। समस्त परद्॒व्यों के सड़ से भिन्न, 

पर के कारण-कार्य से भिन्‍न है; पूर्ण शुद्ध असड़ है; जड़ स्वभाव का अंश भी 

किसी समय चेतन में नहीं है। ऐसी दो और दो चार जैसी (स्पष्ट) बात है। कौन 

इसका इन्कार कर सकेगा ? 

आत्मा पर का कर्ता-भोक्ता नहीं है परन्तु ज्ञान का कर्ता-भोकता है। जड़ 

का मालिक चेतन नहीं बन सकता। यह बात कई न्याय से कई बार स्पष्ट हो 

चुकी है। यहाँ कोई पूछे कि वर्तमान में तो बँधा हुआ, अशुद्ध है न? तो उसका 

उत्तर है कि नहीं। द्रव्यस्वभाव कदापि बन्धवाला या विकारी हो नहीं सकता। जो 

कोई आत्मा को बन्धवाला या उपाधिवाला मानता है, उसे सच्ची श्रद्धा नहीं है। 

बन्ध तो वर्तमान मात्र एक समय की अवस्थारूप योग्यता है; वह कोई स्वभाव नहीं 

है, स्वभाव में कुछ घुस नहीं गया है। आत्मा व आखवों के बीच क्या भेदज्ञान ? 

यह विचार करे तो समझ में आये। जैसी स्पष्ट देह दिखती है, वैसा स्पष्ट जिसे 
आत्मा नहीं दिखता; अनुभव में भिन्‍न, असड्ग भासित नहीं होता, मैं पर से भिन्न, 

असड्, शुद्ध आत्मा, रजकणमात्र से भिन्‍न हूँ - इसका जिसे लक्ष्य भी नहीं है 
और देहाध्यास रहता है, उसे सपने में भी धर्म की गन्ध नहीं है। मैं रजकण, 

देहादि, राग-द्वेष इत्यादि परद्रव्य से मुक्त, अबन्ध हूँ - ऐसा उसे समझ में नहीं 

आया तो फिर सच्चा सुख कहाँ से हो ? जिसे परम हित करना हो, उसे सत्समागम 

व वैराग्य को बहुत बढ़ाना चाहिए। किन्तु जिसके ज़ान-वैराग्य का कोई ठिकाना 

नहीं है, विषय-कषाय में आसक्त है, देहाध्यास रहता है और सत्समागम आदि साधन 
प्राप्त किये बिना कथममात्र में निश्चय की पुकार करता रहे कि “आत्मा शुद्ध है - 
वह निश्चयाभासी है। ज़रासी असुविधा का ग्रसड़ आने पर अशान्ति व क्लेश दिखे, 

शरीर की सुविधा की बहुत ममता होवे - ऐसे देहाध्यास में रहनेवाले जीवों को 

संसार, देहादि में सुखबुद्धि होने से सिद्धान्तबोध व अध्यात्मशास्त्र सारभूत नहीं होते | 

ऐसे लोग आत्मा सर्व से भिन्‍न है, जड़ मन -इन्द्रियों से भिन्‍न है; इस प्रकार बातें 

करे परन्तु जहाँ शरीर की कुछ असुविधा दिखे, वहाँ आकुल-व्याकुल होता है, 
परेशान हो जाता है। किन्तु भाई रे ! तू तो कह रहा था न कि मैं पर से, 

देह से भिन्‍न हूँ ? शास्त्रज्ञान का सहारा लेकर जिसने देहादि की ममता कम 

नहीं की है, आत्मा में अन्तरड्ग देहभाव, ममता रहती है और कह्ढे कि हमें सम्यग्दर्शन 
है, वह मात्र ज्ञानी का द्रोह कर रहा है; अपने आत्मा का घात कर रहा है। 
उसे निश्चय का भान नहीं है। अतः प्रथम तो सर्वज्ञ, वीतराग कथित तत्तज्ञान में 

  एकमेक (तन्मय) होकर तत्त्वनिर्णय करे और साथ में राग-द्वेष व देहादि विषयों 

में आसक्ति की कमी करे। बाहर के संयोग में कमी करने की बात नहीं है; 

राग-द्वेष की कमी माने ममता का त्याग और अन्तर वैराग्य चाहिए; सच्ची जिज्ञासा 
(मुमुक्षुता) उत्पन्न होनी चाहिए । 

कोई शास्त्र के शब्द रट रखे कि आत्मा ऐसा है, इत्यादि मन में धारण कर 

ले और माने कि मैं ज़ानी हूँ परन्तु इससे कोई परमार्थपूर्वक ज्ञानीपना नहीं आ 
जाता। ग्रामोफोन की रेकर्ड भी आत्मा की बातें बोल जाए, उस प्रकार यह भी 

बोल दे, इससे चेतन को क्या गुण ? चेतन पदार्थ आत्मा पर से तीनों काल निराला 

है। जड़ के रजकण सदा जड़ में है। आत्मा जड़ से व जगत से हमेशा निराला 

है - ऐसा अभिप्राय सच्चे पुरुषार्थसहित ले आ। इस प्रकार की पहचान नहीं और 

निश्चयमात्र से पुकारता रहे - वह निश्चय सारभूत नहीं है। जिसने अनन्त काल के 

भव का भय जाना है, उसे तो अन्तर में गाढ़ रुचिपूर्वक्त अकेले चेतन का ही 

घोलन होता रहे; अतः बातें नहीं, पुरुषार्थ कर ! अन्दर में से मालरूप चैतन्यपिण्ड 

निकाल और मैं अबन्ध हूँ, शुद्ध हूँ - ऐसी यथार्थ साक्षी कर। इन चार गाथाओं 
में मनन करने लायक बहुत कुछ है। परमार्थतत्व अपने आप से समझ में आये, 

ऐसा है। 
निश्चय व व्यवहार दोनों जैसे हैं, वैसे यथास्थान समझे तो ही दृष्टि सच्ची है। 

इसमें कहीं किसी के सम्प्रदाय या मत के पक्ष की या विरोध की बात नहीं आयी 

परन्तु सन्‍्मार्ग की अस्ति की बात आयी है। बाह्य की क्रिया तत्योग्य भूमिका 

के अनुसार होती रहती है; उसे आत्मा नहीं करता। सम्रदाय में तथा बहुभाग बुद्धिजीवी 

लोग जैसा मानते हैं, उससे दूसरी तरह की बात कह रहे हैं; जिसे समझना हो 

यह सही समझे। ऐसा नग्न सत्य कौन सुने ? किसे कहें ? परमार्थमार्ग की दुर्लभता 

तीनों काल है। जिसे परमार्थ पाने की भावना है, वही अपूर्व न्याय के आसार 
सुन सकता है। अभी वर्तमान में भी धर्मकाल है; जिनशासन त्रिकाल जयवन्त है | 

जो वीतरागशासन है, वह अलौकिक है। भेष और सम्प्रदाय की कल्पना, परमार्थ 
की साधक नहीं है। अन्दर से (आत्मा में से) न्याय की सहज पुकार उठती है 

कि जिस आत्मतत्त्व को अनन्त ज़ानियों ने कहा है, वह ऐसा ही है। मैं आत्मा 

पूर्ण, ज्ञान, आनन्द का घन हूँ - ऐसे भावभासनसहित निःसन्देह निर्णय स्वयं आये, 

यही श्रद्धा की दृढ़ता है; इसमें किसी से पूछने नहीं जाना पड़ता। आत्मा का 

मार्ग, साधक (साधन), साध्य सब कुछ आत्मा में है। शुभराग, पुण्य-पाप तथा देहादि 
की क्रिया में तथा किसी भेष या सम्रदाय में ज्ञानगुण का अंश नहीं है। यह 

तीनों काल में सिद्ध हुई बात है। वर्तमान में स्वच्छन्द व प्रतिबन्ध का ज़ोर बहुत 

होने से यह नग्न सत्य केसे बेठे ? जो अनन्त काल से अनजानी बात है, उसकी 

यथार्थता तब समझ में आये कि जब सत्‌ का बहुमान आये, सत्‌ का विनय आये, 

सब कुछ अपने में से जागृत होकर आये तो यथार्थता समझ में आये। वाणी में 

सब कुछ कहा नहीं जा सकता परन्तु जो कह रहे हैं, वह प्रमाण है - ऐसा 

समझो । अभी सुकाल है; अतः अलौकिक स्वभाव व प्रकृति का योग ऐसा मिल 

गया है कि बहुत सारे न्याय आ जाते हैं। बाह्दृष्टि से देखनेवाले को समझना 

कठिन पड़े, ऐसा है। 
सच्चे जिज्ञासु के हृदय में सत्‌ का बहुमान है। काल इतना अच्छा आया 

कि समयसार और साथ में रहा योगबल, पूर्व के बलवान संस्कार और साक्षात्‌ 
सर्वज्ञ भगवान की आज्ञासहित सत्यपद की प्ररूपणा जैसी है, वेसी कही जाती है - 

ऐसा निःशड्डूरूप से समझो ! इसमें किसी फेरफार की गुंजाइश नहीं है। तीनों काल 

के ज्ञानियों का जो कहना है, वही परमार्थ की प्ररूपणा है। सामान्यबुद्धि से समझ 
में न आये तो मध्यस्थतापूर्वक विचार करना। ना मत करना, साक्षी चाहिए तो वह 

आत्मा में है। प्रति समय अनन्त शक्ति पूर्णतया भरी पड़ी है। श्रीअमृतचंद्राचार्य कहते 

हैं कि चैतन्य भगवान आत्मा ही तेरी रक्षा करेगा; अतः: उसको देख, इसके अलावा 

अन्य कोई सहायक नहीं है। अपनी तैयारी जितनी हो, उस हिसाब से निमित्त मिलता 
है। पर ये सब बातें सम्प्रदाय के आग्रहवालों को नहीं जँचेगीं। जिसे निमित्त से 
(निमित्ताधीन दृष्टि से) बात बेठी हो, उसे ऐसा लगे कि ये क्या बातें कर रहे हैं 

१? ऐसा मानेंगे तो लोग पागल कहेंगे। परन्तु हाँ ! सही बात है; संसार की दृष्टि 

से तो पागल ही लगे क्योंकि यहाँ पर संसार के भवश्रमण के नाश की बात है| 

मोक्षमार्ग में तो उपाधि का अभाव होता है, वीतरागदशा प्रगट होती है। वीतराग 

सर्वज्ञ भगवान तीर्थड्डर प्रभु के पन्‍थ में त्रिकाल एक ही न्याय होता है। वर्तमान 

में पञ्च महाविदेहक्षेत्र में मुनिधर्म निर्ग्रन्थ, नग्नदशा में प्रवर्तमान हैं। लाखों संत-मुनियों 

के समूह महा-वैराग्यवन्त वीतरागदशा की साधना करते हैं। धन्य वह उत्कृष्ट 
धर्मकाल ! वह महाविदेहक्षेत्र, साक्षात्‌ श्रीतीर्थड्डुर भगवान, उनकी महिमा की क्‍या 
बात ? वहाँ हमेशा निर्ग्रन्थमार्ग है। तीनों काल एक ही प्रकार का मोक्षमार्ग है। 
Gem में बिल्कुल नग्नवेष होता है। निर्ग्रथर्म जयवन्त प्रवर्तमान है। यह बात 
अनेक बार कहीं है। जहाँ सच्चा पन्‍थ हो, वहाँ एक ही मत होता है। अतः 
श्रीमदुजी ने कहा है कि सम्मदाय, मत की कल्पना छोड़कर आत्मा में आओ 

तो बिल्कुल निष्परिग्रह वीतराग का धर्म व भेष कैसा है ? - यह अपने आप समझ 
में आयेगा। वह भेष, लिड्भादि व्यवहार है किन्तु उससे मोक्ष नहीं है। आत्मा में 

मोक्षवस्था है, वही प्रगट होती है; अतः प्राप्त की प्राप्ति होती है। 

इस गाथा में निश्चय-व्यवहार की सन्धि है। सम्प्रदाय, मत की कल्पना - यह 

कोई सद्व्यवहार नहीं है। देहाध्यास वैसा का वैसा बना रहे, विषय-कषाय में कमी 

न होवे, अन्तर वैराग्य नहीं और निश्चयकथन सुनकर स्वच्छन्दपूर्वकत चले - यह 
निश्चय नहीं है, सारभूत नहीं है। परन्तु अनन्त जानी, सर्वज्ञ, वीतराग, भगवत्तों द्वारा 

कथित आत्मधर्म ही त्रिकाल जयवन्त है। १३३. 

अनन्त ज़ानियों द्वारा प्ररूपित धर्म जयवन्त है - ऐसा यहाँ कहते हैं - 

आगढ् ज्ञानी थई गया, वर्तमानमां होय; 

थाझे काल भविष्यमां, मार्गभेद नहि कोय।। १३४ ।। 

  

पहले ज्ञानी हो गये, वर्तमान में होंय। 

होंगे काल भविष्य में, मार्ग-भेद नहिं कोय | ।१३४ । |

पर से भिन्‍न शुद्ध आत्मा की यथार्थ श्रद्धा, ज्ञान, और ज्ञानमय चारित्र की 

स्थिरता - यही रल्त्रयमय मोक्षमार्ग है। तीनों काल में सभी ज्ञानी एक ही प्रकार 

से मोक्षमार्ग कहते हैं; अन्तरड़ परमार्थस्वरूप और उसके साधन में कोई दूसरा 

प्रकार नहीं होता। शिष्य की योग्यता जिस प्रकार की होवे, उसे देखकर ज्ञानी 

बात करते हैं। वैराग्य की जरूरत दिखे, वहाँ त्याग-वैराग्य का उपदेश मुख्यरूप से 

we | निमित्त पर वज़न देकर केवल व्यवहार में रुकता हो, उसे निश्चय-परमार्थ 

समझाएँ। ये सब कहने का आशय, परमार्थ एक ही होता है; मार्गमेद कभी नहीं 

होता। किसी जीव को अमुक पक्ष का आग्रह हो तो प्रथम उसे परमार्थतत्त्व समझने 

को कहे परन्तु उसका तिरस्कार नहीं करते। यदि कोई एकान्त निश्चयाभास में, 

स्वच्छन्द में पड़ा हो, उसे पुरुषार्थ करने का व्यवहार बताएँ | कोई एकान्त व्यवहारकाण्ड, 

पृण्यकर्म करके धर्म मानता हो तो उससे कहे कि दृष्टिसहित स्वसन्मुख होने में 

ज्ञान का ही पुरुषार्थ कार्यकारी है; बाह्य योग या क्रिया-काण्ड का ममत्वभाव छुड़ाकर 

स्वरूप को समझने का उपदेश देते हैं। आत्मसाधना में, परमार्थहेतु में साधन-साध्य 

में फर्क नहीं होता। 

परमार्थभूत व्यवहार में कहीं मतभेद नहीं होता। परमार्थ से तो मार्ग-(आत्मधर्म) 

एक ही है। जो परमार्थमार्ग प्राप्त कर लेते हैं, उनका व्यवहार एक ही प्रकार 
का होता है। उसकी भूमिका की योग्यता अनुसार व्यवहार होवे - ऐसा कुदरती 

क्रम है। कभी-कभी सदगुरु में विनय-भक्ति पर वज़न ज्यादा होवे और कहे कि 

संतचरण के आश्रय बिना आत्मा को लाभ नहीं होता; अतः गुरु की सेवा करना 

और यों भी कहा जाता है कि किसी के आशीर्वाद से कल्याण नहीं होता, तेरा 

कल्याण तेरे पास है, दूसरे के पास गिरवी नहीं रखा है कि वह तुझे दे दे। देव, 
गुरु तो पर हैं, शास्त्र -पृष्ठ जो जड़ हैं; अतः पराश्रयपना छोड़। आत्मा का साधन, 

पुरुषार्थ आत्मा में ही है, आत्मा से भिन्‍न नहीं है; पर का ग्रहण-त्याग आत्मा में 
नहीं है, यह निश्चय | वस्तुस्वरूप के स्वभाव का वर्णन जैसा है, वैसा ही कहा जाता 
है परन्तु उस प्रकार का स्वानुभव लाये नहीं और पुरुषार्थ करे नहीं, उसे श्रीगुरु 

हितबुद्धिपूर्वक व्यवहार का उपदेश कहे और समझाएँ कि अकषायदृष्टिपूर्वक तीव्र 

कषाय मिटाकर पुरुषार्थ कर। राग मिटने पर अशुभ निमित्त का त्याग हुआ बिना 

नहीं रहेगा। अतः वैराग्य, उपशम, विवेक, सत्समागम की जरूरत है - ऐसा बताएँ। 
अतः 'सदगुरुआज्ञा जिनदशा निमित्त कारणमांय। ऐसा कहा है। सदगुरु समागम 

बहुत उपकारी है; इस प्रकार निमित्त का विवेक बताते हैं; अतः जो जैसा है वैसा, 
उस प्रकार के विवेकपूर्वक समझना चाहिए । 

जिनदशा-शुभ या अशुभराग-इच्छारहित वीतरागस्वभाव का आचरण - यही 
ane परमार्थ में मूल कारण है और उस अन्तर अनुष्ठान द्वारा ही पूर्ण, पवित्र 

मोक्षदशा प्रगट होती है। १३४. 

अब, मुमुक्षु का उपादान व उसके निमित्त कैसे होते हैं ? यह बताते हैं - 

  

  

  

सर्व जीव छे सिद्ध सम, जे समजे ते थाय; 

सदगुरुआज्ञा जिनदशा, निमित्त कारण मांय। | १३५।। 

सर्व जीव हैं सिद्ध-सम, जो समझे वह होय। 

सदगुरु-आज्ञा जिन-दशा, निमित्त-कारण होय | ।१३५।। 

  ‘H समजे' इसमें दर्शनमोह का नाश निहित है। 'ते थाय” - इसमें चारित्रमोह 

का क्षय तथा सभी कर्मों का नाश कहा है। जिस प्रकार सुवर्ण एक ही प्रकार 

का है किन्तु लाल, पीला, हरा आदि रड्भवाले कपड़े तथा मनुष्य, पशु, पश्षी, देव 

आदि के चित्रवाले कपड़े उस पर लपेट दिये हों, उसे यह मनुष्य के आकारवाला 

सुवर्ण, देव के आकारवाला सुवर्ण, पशु-पक्षी के आकारवाला सुवर्ण - ऐसा उपचार 

से कहा जाता है। किन्तु अन्दर सोने को सब में सामान्य देखो तो वह एक ही 

प्रकार का है, उसमें फ़र्क नहीं है। इस प्रकार इस संसार में मनुष्य, देह, नारकी, 
तिर्यज्च आदि गतिनामकर्म के संयोग से शरीर के आकार अनुसार उपचार से कहा 

जाता है कि यह मनुष्य का जीव, यह देव का जीव, यह नारकी का जीव, यह 

तिर्यज्च का जीव; पर वास्तव में (निश्चय से) जाति अपेक्षा से सब कोई समान 

हैं। प्रत्येक देह में प्रत्येक आत्मा स्वतन्त्र है; आत्मा की देह अखूपी ज्ञानघन है। 

शक्तिरूप से सभी जीव सिद्ध परमात्मा समान हैं। यदि इस देह में रहा आत्मा 

शक्तिरूप से पूर्ण शुद्ध न होवे तो भेदविज्ञान के बल द्वारा वह मुक्त(सिद्ध) हो 

नहीं सकते। जो हो नहीं, वह नया बन नहीं सकता - यह सिद्धान्त है। अतः 

शक्तिरूप से पूर्ण परमात्मा को बराबर प्रत्येक जीव का सामर्थ्य है। 

जे समजे ते थाय' - शुद्धता को जाने, माने और अनुभव करे और उस 
जाति का पुरुषार्थ करे तो स्वय शुद्धता प्रगट होवे। अभवी (अभव्य) जीव भी शक्तिरूप 

से सिद्ध परमात्मा समान है, फिर भी उसे वर्तमानदशा में हमेशा इस प्रकार की 

हीनता है कि उसे आत्मधर्म प्रगट नहीं होता; मोक्ष नहीं होता। प्रत्येक आत्मा का 

वास्तविक स्वभाव पूर्ण शुद्ध, असंख्यातप्रदेशी, केवलज्ञानस्वरूप, आनन्दघन है; चैतन्यघन 

है; अविनाशी, आनन्दमूर्ति है। है, वह सदा है; वह स्वाधीन पुरुषार्थ से प्रगट होता 
है। “आतम परमातम विषे, शक्ति व्यक्ति गुणभेद; नहितर उभय समान छे, 

कर निश्चय तज खेद।' स्वभाव में कुछ फ़र्क दिखता हो तो राग, द्वेष, मोह 

और पुण्य -पापरूप संसारदशा के कारण से है। आत्मा, द्रव्यस्वभाव से, शक्ति से, 

लक्षण से समान है; संख्या से भिन्‍न व स्वतन्त्र है। 
अभवी जीव का दृष्टान्त : सुवर्णपाषाण में दो प्रकार की जाति आती हैं । 

कनकपाषाण व अन्धपाषाण | इसमें अन्धपाषाण में सुवर्णरज इतनी मजबूतीपूर्वक लिपटी 

हुई है कि उस पर अग्नि आदि का चाहे जैसा प्रयोग करो, फिर भी शुद्ध सुवर्ण 
अलग नहीं होता; उसकी राख हो जाती है। अन्धपाषाणमें से सुवर्ण भिन्‍न करना 

चाहे तो भी भिन्‍न नहीं होता, फिर भी उसमें सुवर्णपना है। इस प्रकार अभवी आत्मा 

में मोक्षस्वभाव, सिद्धत्व है, पर वह अन्धपाषाणवत्‌ अप्रगट है; उसका आत्मधर्म कभी 

प्रगट नहीं होता। आत्मा में व परमात्मा में जाति-स्वभाव से कोई फ़र्क नहीं है। 

एक की अवस्था सिद्ध के समान खिलती है, जबकि एक की शुद्ध अवस्था खिलती 
ही नहीं। इस प्रकार एक जाति भव्य की और एक जाति अभव्य की; यह बात 

कई न्याय से, युक्ति-आगम -प्रमाण से त्रिकाल सिद्ध है। अभवी जीव राग-द्वेष व 

शुभाशुभपरिणाम में एकत्वबुद्धि की गाँठ छोड़ने का पुरुषार्थ नहीं करता । जिस प्रकार 

ठुड्डे मूँग पकते नहीं हैं, बाँझ को पुत्र नहीं होता - ऐसा जड़ परमाणु का परिणमन 

है। दृष्टान्त तो एकदेशी रहता है किन्तु उससे सिद्धान्त समझ लेना और कुदरती 

क्रम ऐसा ही है कि प्रत्येक वस्तु तीनों काल में प्रतिपक्षसहित होती ही है। संसार 
व मोक्ष, भव्य और अभव्य, जड़ व चेतन, सुख व दुःख, मूर्तिक व अमूर्तिक इत्यादि 

प्रत्यक्ष दिखते हैं । 

लायक प्राणी को पुरुषार्थ उठाने हेतु, बोध लेने हेतु, यह अभवी जीवों की 

जाति एक निमित्त है। इसकी बात सुनने पर उसे अपने में हीनता नहीं दिखती । 

बेहद ज्ायक स्वभाव के सन्मुख होकर पुरुषार्थ उठाता है। मैं पूर्ण शुद्ध ज्ञायक 

हूँ इसके भानपूर्वक राग-द्वेष, पुण्य-पाप में वह अटकता नहीं है; परेशान नहीं होता | 

जगत में अभव्य जीव अति अल्प संख्या में हैं। जो लायक (भव्य) है, वह ऐसा 

सुने, फिर भी उसे शड्ढजा नहीं होती, अपितु अपने अन्दर से पुरुषार्थ उठाकर मैं 

सिद्ध, मुक्त हो जाऊँ - ऐसा उत्साह आता है। अपना बेहद सामर्थ्य समझे, इसलिये 

अख्ण्डज़ान में निःशट्ट ही रहता है; कहीं रुकता नहीं है और पूर्णता के लक्ष्य 
से पुरुषार्थ उठाता है - ऐसी निःसंदेह चैतन्य के ज्ञान की बलिहारी है। 

सच्चा समझनेवाले के लिये कितना अवकाश है ? इसके लिये यह न्याय है । 

सिद्ध के ज्ञान में आया है कि अभव्य जाति के जीव अल्प हैं, वह सही बात 
है। ऐसा जानकर स्वयं राग-द्वेष में नहीं रुककर, शीघ्र ही यथार्थस्वरूप के श्रद्धा- 

ज्ञान में टिकता हुआ पुरुषार्थ करता है। सर्वज्ञप्रभु ऐसा कहते हैं कि यह भव्य 

जीव है, तब सामनेवाला लायक जीव लही भव्यता मोदुं मान; द्रव्यनिक्षेप से 
(सत्सन्मुख होकर) स्वीकार करे और कहे कि हाँ मैं परमात्मा जैसा ही हूँ; कोरी 

धारणा बिना अन्दर से सहज हाँ” लाये कि मैं सिद्ध हूँ। बीच का काल गौण 
कर दो तो naa है ही नहीं। आत्मा के अचिन्त्य पुरुषार्थ की यह महिमा 

है । 

  

  

    

  

  

  

आत्मा अकारणीय तत्त्व है; स्वयं स्वाधीन है, फिर भी ऐसा जीव निमित्त का 

उपकार मानता है। जो अपनी पात्रता समझे, प्राप्त करे, वही सिद्ध परमात्मा होता 

है। इसलिये कहा कि 'सर्व जीव छे सिद्ध सम, जे समजे ते थाय । 'सिद्धसम' 

शक्ति, व्यक्ति के न्याय अनेक प्रकार के हैं। एक तो अपने अन्दर पात्रता (तैयारी) 

द्वारा सत्पुरुष का योग प्राप्त करे और सर्वज्ञ परमात्मा की श्रद्धा करके अपूर्व वी्योल्लास 

द्वारा प्रत्यक्ष आत्मलाभ प्राप्त करे। दूसरी बात - कोई सर्वज्ञ के मुख से 'तू भव्य 

  है' - ऐसा सुनकर, खुद भावपूर्वक उछलकर अन्दर से हाँ लाये कि हाँ ! ऐसा 

ही है। 'है' की हाँ जिसे आयी, वह पुरुषार्थ उठाता हुआ स्वभावसन्मुख चला आता 
है; वह धर्मात्मा छद्मस्थ जीव होते हुए भी भावि नैगमनय से सिद्ध हैं। 

केवलज्ञानी ने कहा कि यह जीव दो भव में मोक्ष जानेवाला है; वह भी 
भावि नैगमनय से सिद्ध ही है। यह सुननेवाला भाव से उछलकर वर्तमान में ही 
मैं पूर्ण हूँ - इस लक्ष्य से अपने में स्थिर होकर शुद्धपर्याय विकसित करके यथार्थ 

निर्णय लाये कि मैं त्रिकाल ऐसा ही हूँ। 'जे समजे ते थाय' - यह सर्वव्यापक 

सूत्र है। जो लायक होगा, वह समझेगा; समझेगा माने शुद्धपर्याय को विकसित करे 

(पूर्ण के लक्ष्य से साधक-स्वभाव प्रगट करे)। द्र॒व्यस्वभाव नित्य शुद्ध है, उसमें 

शुद्ध सिद्ध अवस्था शक्तिरूप से अनादि की है; नयी नहीं है। सिद्ध समान वह 
सहज शक्ति है - इस प्रकार प्रगट जाने और उपाय समझे, उसे प्रगट होता है। 

ते थाय” इसमें उपादान का सामर्थ्य कहा। इसमें निमित्तकारण सद्‌गुरु की आज्ञा 

है। सदगुरु द्वारा कथित वीतरागदशा का विचार करना, यह ज्ञानबल का पुरुषार्थ 

है। इस प्रकार दो कारण कहे । एक मूलकारण और दूसरा संयोगरूप बहिरड्जकारण | 

जिसे अखण्ड सत्साधन निजशक्तिरूप निश्चयकारण हो, उसे सदगुरु, सददेव, सत्शास्त्र 

निमित्तसाधन होते हैं। सच्ची दृष्टिसहित पुरुषार्थ हो, तब यह निमित्त कहलाता है। 

जिस प्रकार दूध मूलकारण, यानी वह उसकी सहज उपादान शक्ति है; उसके 

आधार से खोया(मावा) बनने की उसमें स्वाभाविक शक्ति है। वही उचित समय 

पर स्वयं खोयारूप परिणमित होता है; पानी का भाग जल जाता है। इस प्रकार 
सिद्ध होने का मूलकारण तो जीवद्रव्य स्वयं है। उसका कारण स्वतन्र शक्तिरूप 

है। सिद्धपदरूप पर्याय है, उसे व्यक्त करनेरूप कार्य अपने आधार से है। उसकी 
योग्यता का पुरुषार्थ जीव ने किया; इसलिये उस प्रकार का व्यवहार और सत्समागम 

आदि निमित्त अवश्य होते ही हैं। 
इस गाथा में बहुत सारे न्याय हैं। इसमें ऐसा भी आया कि अनन्त जीव हैं; 

एक नहीं है। सभी जीवों में स्वाधीनरूप से बेहद सामर्थ्य है, सभी में समान शक्ति 
है। समझनेवाले को भव्य कहा; नहीं समझनेवाले को अभव्य कहा। सदगुरु की 

बात की, मोक्षमार्ग कहा। जिन आज्ञा वीतरागदशा का विचार, चारित्र की बात 

की। इस प्रकार कई न्याय शामिल हैं, फिर भी बहुत कुछ कहना बाकी रह 

जाता है। जीवों के पुण्य जिस प्रकार के हों, वैसा वाणी का योग होता है। अब, 
(हमारा) विहार करके जाने का समय नज़दीक होने के कारण संक्षिप्त में कहना 

पड़ता है। इन सभी न्याय पर बहुत-बहुत विचार करना। मोक्ष का मार्ग जो यहाँ 

बहुत दिनों से कहा जा रहा है, वही सर्वज्ञ वीतराग का निर्ग्नन्थमार्ग है। वह मार्ग 
तीनों काल में एक ही है; निश्चय-व्यवहार की सन्धिवाला यह मार्ग है। चारों ओर 
के न्याय के पहलुओं का जो मेल बिठाये, उसे सही बात समझ में आती है और 
इसे समझने की शक्ति बाल-गोपाल सभी जीवों में है। 

संसार अनन्तकाल तक रहेगा; अतः सही तत्त्व नहीं समझनेवाले जीव भी हैं। 

प्रत्येक आत्मा में बेहद शक्ति है किन्तु जब वह जितनी प्रगट करना चाहे, तब 

वह उतनी प्रगट होती है। पुरुषार्थ द्वारा जितनी पात्रता तैयार करे, वहाँ उचित निमित्त 

भी होता है; इसका विवेक एवं विचार करनेवाले भी होते हैं। अनन्त जीव संसार 

से मुक्त, सिद्ध परमात्मारूप स्वतनत्र हैं और अनन्त जीव सिद्ध होंगे। सम्यक्‌ श्रद्धा, 

ज्ञान, सत्समागम, संयमादि, मोक्षमार्ग वर्तमान में भी है। इस प्रकार बहुत-से न्याय 

इस गाथा में मनन, करने लायक हैं। सब कुछ स्वयं समझना पड़ेगा; स्वयं प्रयत्न 

करे तो ही लाभ हो। निमित्ताधीन दृष्टिरहित देहादि परभावों का पक्ष व लक्ष्य छोड़कर 

पुरुषार्थसहित साधक जीव आत्मथर्म में प्रवर्तन करता है | शुद्धता का निश्चय व आश्रय 

ही सच्चा मार्ग है; है, वह त्रिकाल है। यह गाथा बहुत गम्भीर है। इस गाथा में 
पूरी “आत्मसिद्धि! का सार समाहित है। १३५. 

  

  

  

      

  

  

उपादाननुं नाम लई, ए जे तजे निमित्त; 

पामे नहि सिद्धत्वने, रहे भ्रांतिमां स्थित 1। १३६ ।। 

उपादान का नाम ले, वह तो तजे निमित्त । 

पाये नहिं सिद्धत्व को, रहे भ्रान्ति में स्थित 1236 11

देखो ! यथास्थान जैसा चाहिए, वैसी क्रमबद्ध गाथाओं की रचना हुई है। 

सदगुरुआज्ञा आदि आत्मसाधन में निमित्तकारण हैं - सद्देव, गुरु, धर्म की भक्ति, 

सत्शास्त्र की भक्ति आदि। किन्तु वे कब निमित्त कहलाएँ ? कि (जब) स्वयं 

निश्चयझशुद्धि करे, तब निमित्त का बहुमान होना - वह अपना बहुमान है। धर्मात्मा 

को ऐसा प्रसड़ सहज ही हुए बिना नहीं रहता। पूर्ण वीतराग न हो, तब तक बहुमान 

आये बिना नहीं रहता। इसशुभ विकल्‍प के पीछे अखण्ड सत्स्वरूप की आराधना 

का पुरुषार्थ रहता है। मुनि, गणधर आदि जो चार ज्ञान के धनी (स्वामी) हैं, वे 

भी गुरुभक्ति करते हैं। वर्तमान में महाविदेहक्षेत्र में श्रीसीमन्‍्धरस्वामी परमात्मा तीर्थड्डूर 
भगवान बिराजमान हैं। वहाँ गणधरदेव, संतों के नायक, तीर्थड्डूरदेव के मन्त्री/वज़ीर 

हैं। वे भी भक्ति, विनयसहित सर्वज्ञप्रभु का आदर-बहुमान करते हैं क्योंकि ऐसा 

करने में स्वयं की (सत्‌ की) परमार्थरूप महिमा है। उनका प्रगट ज्ञान अनन्तवें 

भाग का है; वीर्य भी अनन्तवें भाग का है। केवलज्ञानी भगवान की अपेक्षा से 
उनमें ज्ञान, दर्शन, सुख, स्थिरता का विकास अनन्तवें भाग में है। ऐसे गणधरदेव 

महान योगबल के स्वामी हैं, महापुण्यवन्त हैं। ऐसे गणधर द्वादशाड्ग श्रुतधर, चरमशरीरी 

होने के बावजूद सदगुरु का महामान करते हैं। वे तीर्थड्डर भगवान के वज़ीर हैं 
और सर्वज्ञ भगवान तीर्थड्डर प्रभु तीनलोक के नाथ कहे जाते हैं। 

'धम्मवर चाउरंत चक्‍्कवट्टीणं धर्म में उत्तम व चार गति का अन्त करनेवाले 

धर्मनायक, धर्मचक्रवर्ती तीर्थड्रूर भगवान हैं। उनसे निम्न पदवी के धारक, संतों 
के नायक गणधरदेव, सर्वज्ञ भगवान का व उनकी वाणी का बहुमान करते हैं 

कि अहो! धन्य प्रभु ! आपकी वाणी अआपूर्व है। उन्हें चार ज्ञान प्रगट हुए हैं 

फिर भी अभी परोक्षज्ञान है। पुरुषार्थ उठाकर जाता, ज़ेय, ज्ञान एकाकार स्थिर 

होकर निर्विकल्प आनन्द का अनुभव करते हैं; स्थिरता छूटने पर भक्ति करते 

हैं, श्रवण करते हैं। तो फिर जिन जीवों को अंशमात्र गुण प्रगट नहीं है, वे उपादान 

का नाम लेकर (भावपूर्वक नहीं) केवल कथनमात्र की धारणा बनाये रखे और 

सत्साधन तथा सच्चे निमित्त का बहुमान न करे तो भव में डूब जाए परन्तु यदि 

यथार्थ श्रद्धा-ज्ञान का भाव ले तो सदगुरु -भक्ति, वीतरागदेव और सत्शास्त्र आदि 

निमित्त का उपकार माने हीं। वह सत्साधन का बहुमान विनयपूर्वक करता है। 

जितने अंश में शुद्धभाव खिला, उतने अंश में निमित्त का अवलम्बन छूट जाता 

है। यहाँ पर निम्न सिद्धान्त लागू होता है : उपादाननो भाव लई, ए जे तजे 

निमित्त; पामे ते सिद्धत्वने, न रहे संसारमां स्थित। परन्तु जब तक स्वभाव 

में स्थिर हुआ नहीं है, तब तक निर्मानतापूर्वक निमित्त का उपकार स्वीकार करता 

है; भक्ति, स्वाध्याय इत्यादि करता है किन्तु पुरुषार्थ किये बिना ही कोई मैं सिद्ध 

परमात्मा हूँ - ऐसा कहकर सच्चे निमित्त का अनादर करे, स्वच्छन्दपूर्वक माने 
कि ये सब पर हैं; इनसे मुझे प्रयोजन नहीं है - वह सत्साधन को दूर करता 

है; अत: वह अपने स्वरूप की अशातना करता है। निमित्त होता है किन्तु निमित्त 

आश्रित उपादान नहीं है। ऐसा होने पर भी जानते हुए भी, समकिती धर्मात्मा इसका 

विवेक समझते हैं और समझकर उनका बहुमान करते हैं क्योंकि वे उपकारी हैं | 

उपादान स्वयं स्वाधीन है, फिर भी गुणी गुणवन्त निमित्त का स्वीकार करते हैं । 
उपादान का अर्थ : उप-समीप, आदान>ग्रहण करना । जिस समीप कारण से कार्य 

का ग्रहण हो, वह उपादान है। गुण प्रगट हुआ, इसमें निमित्त का बहुमान आये 

बिना नहीं रहता। निमित्त कोई दूसरे द्रव्य का गुण प्रगट नहीं कर देता। यदि ऐसा 

हो तो ज्ञानी के पास सभी जीव धर्म प्राप्त कर लेवे किन्तु ऐसा नहीं होता। जब 

सत्‌ की समझ और समझ का कार्य हो जाए, तब सदगुरु निममित्तकारण कहलाते 

हैं । 
मुम॒ुक्षु अपने उपादान को जागृत करके उपकार का स्वीकार करे, तब निमित्त 

कहा जाता है। जिस प्रकार मिट्टी में घड़ेरप बनने की मूलशक्ति व योग्यता है। 

जब मिट्टीपना पलटकर घड़ेरूप होने की जो योग्यता थी, वह प्रगट हुई, तब कुम्हार 

उसका निमित्त कहा जाता है। निमित्त से जागृत नहीं होता परन्तु तैयारी स्वयं करे, 

तब निमित्त होता ही है। उपादानशक्ति स्वसत्ता में स्वाधीन है। स्वयं जब प्रगट करना 
चाहे, तब निमित्त मिले बिना नहीं रहता - यह उपादान की महत्ता है। आत्मा जिस 
प्रकार से जैसा होना चाहे, शुद्ध या अशुद्ध , तब मूल उपादानशक्ति को निमित्त 

कारण मिले बिना नहीं रहता। इसीलिये चैतन्य की अनन्त शक्ति का स्वाधीनपना 

ज्ञानी ने बताया है। जिसके अन्दर पात्रता प्रगट हुई है, उसे सत्साधन मिले बिना 

नहीं रहता - ऐसा निमित्त -नैमित्तिक योग होता है। शुद्ध श्रद्धा होने पर राग का 

अंश भी उपादेय नहीं है, ऐसा जो समझता है, उसे पुण्य के शुभविकल्प की इच्छा 

भी नहीं है; फिर भी अशुद्ध अवस्था है, इसलिये अकषायदृष्टि से कषाय टालने 

का पुरुषार्थ करता है। प्रशस्तराग है, इसलिये सत्‌ का व सत्समागम का बहुमान 

रहता है। संसार का राग मिटाकर सददेव, गुरु, धर्म, शास्त्रादि की भक्ति का 

शुभभाव वहाँ रहता है। वीतराग नहीं हुआ, तब तक पूर्णता के लक्ष्य से विनय- 

विवेक आये बिना नहीं रहता। इस प्रकार सद्गुरुआज्ञा, सत्समागम तथा वीतरागभक्ति, 

स्वाध्याय आदि आत्मसाधना में निमित्तकारण हैं। आत्मा के गुण ज़ान-दर्शनादि 

उपादानकारण है - ऐसा शास्त्र में कहा। इसलिये उपादान का नाममात्र लेकर जो 

कोई इन निमित्तों को - सदगुरु आज्ञा, जिनदशा आदि का त्याग करेगा, वह 

परमार्थ को, सिद्धत्व को प्राप्त नहीं करेगा और भ्रान्ति में (सन्देह में) रहेगा। स्वरूप 

में प्रमाद (अनुत्साह) रखने से सच्चे निमित्त मिलने के बावजूद भी कल्याण नहीं 

होगा; अतः सच्चे निमित्त को जानकर विवेकसहित पुरुषार्थ में रहने से ही कल्याण 

है, ऐसा समझना । 
तिल व तेल को देखो। तिल में तेल है किन्तु शक्तिरूप में है, उसका प्रयोग 

होने पर प्रगट होता है। इस प्रकार प्रत्येक आत्मा में शक्तिरूप से पूर्ण सिद्धत्व 

है, पर वह यथार्थ श्रद्धा, ज्ञान और ज्ञान के पुरुषार्थ की स्थिरता करने से प्रगट 
होता है। जिस प्रकार तिल को यूँ ही अग्नि पर कढ़ाई में डालो तो जल जायेगा; 

पूड़ी तलने के काम नहीं आयेगा। इस प्रकार पुरुषार्थ के बिना, गुण प्रगट हुए 

बिना "मैं सिद्ध हूँ - ऐसी कल्पना करने से हित नहीं होगा, परन्तु अहित होगा। 

अतः जिसे हित करना हो, उसे गुण का आदर करना। देव, गुरु, धर्म की विनय 

व सदगुरु का समागम करे तो अपनी पात्रता द्वारा ये सारे निमित्त अवश्य उपकारी 

कहे जायेंगे और सत्‌ की समझसपूर्वक गुण प्रगट होंगे। जिसे गुण प्रगट हुआ, उसे 

सद्देव, गुरु, धर्म, सत्शास्त्र आदि का बहुमान आये बिना नहीं रहता। अतः जो 

कोई सत्साधन व उसके निमित्तों का (देव-शास्त्र-गुरु की पूजा, भक्ति; जिनप्रतिमा, 

जिनमन्दिर का) निषेध करता है, वह सत्साधन को नहीं पायेगा और असत्कल्पना 

में, भ्रान्ति में सन्‍्तोष मानकर राग की रुचि में, बन्ध में रुक जायेगा। सत्ख्रद्धा 

व सत्साधन के प्रेम के बिना उसकी शड्ड्ा दूर नहीं होगी। शुद्धता सदगुरु प्रगट 

कर देंगे या मेरे से प्रगट होगी ? मेरे अन्दर गुण होंगे या नहीं होंगे ? ऐसा सन्देह 

रहने पर सच्चा निर्णय हो नहीं सकेगा और सच्चे निर्णय बिना निःसन्देहपुरुषार्थ कहाँ 
से करेगा ? अपना पुरुषार्थ उठे बिना उसे सच्चा उत्साह आयेगा नहीं। अतः "मोक्षमार्ग 

पामे नहि, मटे न अंतर रोग। शास्त्र वाँचन, श्रवण भी उत्साहपूर्वक नहीं करेगा । 

एक बार सुन लिया उतना ही काफी है ! ऐसा वह मानेगा। जहाँ थोड़े में सन्तुष्ट 

हो गया, वहाँ अपने ज्ञान को मर्यादावाला माना; इत्यादि बहुत प्रकार की भूलें उसे 

परमार्थ में आड़े आयेगी। शास्त्रवाँचन, उपदेश, भक्ति, श्रवण में अरुचि और अनन्त 

काल में संसार के काम किये उसमें अरुचि नहीं होती और सत्थ्रवण, स्वाध्याय 

में अरुचि (नीरसता) है, उसे सच्चे निमित्त के प्रति उत्साह नहीं है क्योंकि संसार 

का प्रेम है। 

ज्ञानी धर्मात्मा अधूरीदशा में हैं, तब तक उन्हें घट आवश्यकक्रिया अकषायपने 

के लक्ष्यपूर्वक होती है। सत्साधन का, इष्ट निमित्तों का बहुमान आता है। जहाँ 

सत्‌ का तथा उसे दिखानेवाले साथनों (इष्ट निमित्तों) का आदर है, वहाँ उसकी 

समझ और विनय-विवेक होगा ही होगा। यह निमित्ताधीनता नहीं है, पर यह तो 

निमित्त का ज्ञान किया है; साधकस्वभाव की शक्ति का विकास किया है। यही 

लोकोत्तर विनय की महत्ता है। पुरुषार्थ के साथ जो सद्‌गुरु आज्ञा आदि शुभविकल्प 

का आलम्बन है, वह आगे चलने पर सहज छूट जाता है; हठपूर्वक नहीं । श्रीमद्जी 
ने कहा है कि “संयमना हेतुथी योगप्रवर्तना, स्वरूप लक्षे जिनआज्ञा आधीन 

जो, तो पण क्षणक्षण घटती जाती स्थितिमां, अंते थाये निजस्वरूपमां लीन 

जो; अपूर्व अवसर एवो क्‍्यारे आवशे ?' जैसे-जैसे निरालम्बन स्वभाव के अन्दर 
स्थिरता, वीतरागदशा बढ़ती जाती है, वैसे-वेसे निमित्त का अवलम्बन, जिनआज्ञा के 

विकल्प भी छूट जाते हैं। पहले जो शुभविकल्प पुरुषार्थ के साथ था, वह विकल्प 

जब टूटता है, तब निमित्त का ज्ञान रह जाता है और अप्रमत्तसंयमभाव में ध्याता, 

ध्यान, ध्येय एकाकाररूप शुद्धता में लीन हो जाते हैं। ऐसी दशा जब तक नहीं 

है, तब तक सदगुरु का विनय, जिनआज्ञा का विचार इत्यादि शुभविकल्प रहते 

हैं परन्तु जहाँ उस निमित्त का आदर नहीं है, वहाँ निजगुण की अशातना रहती 

है। अतः जिसे सच्चा हित करना है, ऐसे मुमुश्षु आत्माओं को प्रथम संसार का 

  राग मिटाकर, राग की दिशा बदलनी चाहिए। अकषाय स्वरूप है, उसमें जाने की 

दृष्टिसहित उस निमित्त का विनय रहता है। जब तक संसार का राग था, तब 

तक अघातिकर्म का योग भी ऐसा था कि विषय-कषाय के संयोग ही थे किन्तु 

जैसे दृष्टि बदली - आत्मा शुद्ध है, असड्र है, तृष्णा-ममतारहित है - ऐसा लक्ष्य 
हुआ, तब राग की दिशा सत्‌ व सत्साधनों की ओर (इष्टनिमित्त की ओर) झुकती 

है और बाहर के संयोग भी परमार्थ दिखायें, उस प्रकार के ही मिलते हैं। 

बाह्य का योग अनुकूल न हो तो अन्दर में भाव से अनुकूलता कर लेता 

है। पर की क्रिया जीव के आधार से नहीं है, फिर भी जिस प्रकार पूर्व में अज्ञान 

के कारण राग-द्रेष का सेवन ऐसा किया कि उसे उल्टे पुरुषार्थ में बाहर के संयोग 

अनुकूल निमित्त हुए - ऐसा दिखता है; इस प्रकार सतू के लक्ष्यपूर्वक सुल्टे पुरुषार्थ 

में (समझ में) गुण की शक्ति बढ़ाने हेतु निमित्त अनुकूल दिखते हैं। 

निमित्त का स्वीकार तो खुद को करना है; निमित्त जबरन्‌ कहाँ कहता है 

कि तुम राग करो अथवा वीतराग हो जाओ। जीव स्वयं ही अपने आप को भूलकर, 

निमित्त का आश्रय लेकर रागी-द्वेषी होता है। सुल्टे पुरुषार्थ में (ज्ञान में) रहे तो 

राग को टालकर निर्जणा होती है। धर्मात्मा के हाथ में शास्त्र के पन्‍ने आयें, उसमें 

से वे स्वयं कुछ प्राप्त नहीं करते परन्तु अपने ज्ञान में निमित्त सम्बन्धित ज्ञान करते 

हैं। ज्ञानी को सारे निमित्त, गुण प्रगट होने में उपकारी होते हैं। राग की दिशा 

बदलने पर रजकण की दिशा बदल गयी। इस प्रकार योगानुयोग बाह्य के संयोग 

उपकारी होते हैं - ऐसा सहज निमित्त-नैमित्तिक सम्बन्ध है; लेकिन मैं ऐसा करता 
हूँ, इसलिये ऐसा होता है; हाथ-पैर चलाता हूँ, इसलिये चलते हैं - ऐसा नहीं है | 
निमित्त-नैमित्तिक सम्बन्ध स्वतन्त्रता बताता है। राग की दिशा बदलने पर देव-गुरु- 

धर्म की भक्ति, शास्त्रवाँचन, श्रवण, स्वाध्याय इत्यादि होता है; अतः धर्मात्मा को 

परमाणु और ग्रारब्ध बदल जाते हैं। बाह्य के संयोग भी अनुकूल होते हैं। स्वाधीन 

खेल तो सारा चैतन्य में ही है। भगवान आत्मा राग द्वारा या ज्ञान द्वारा जड़ की 

कुछ क्रिया करे, ऐसा कभी सम्भव नहीं है। 
जहाँ पुरुषार्थ wre sen, वहाँ घातिकर्म तो पलट जाते हैं; नोकर्म की क्रिया 

भी बहुभाग योगानुयोग शुभजोग में होती है। फिर भी कदापि बाहर में इस अनुसार 

न दिखे तो अन्दर में (भाव में) तो इस अनुसार ही होता है और सत्समागम, सत्साधन, 

परमार्थ को पाने के जो सच्चे निमित्त - गुरुआज्ञापालन, सत्शास्त्र का विनय, बहुमान 

तथा गुणभक्ति होते ही हैं। जो जीव पुरुषार्थहीन होता है, सत्साधन का निषेध करता 
है - वह सत्‌ से विमुख रहकर स्वच्छन्द में भटकता है। इसलिये कहा है कि 

'पामे नहि सिद्धत्वने, रहे भ्रांतिमां स्थित। अपने निजगुण को प्राप्त नहीं करता 

हुआ वह भ्रान्ति में रहता है। देव, गुरु, धर्म के साधन का आदर छोड़कर वह 

स्वच्छन्द में प्रवर्तत करता है। वह भ्रमणा को और घुटेगा और जो कुछ सोचेगा, 
उसकी खतौनी अज्ञान में ही करेगा। शास्त्र में आत्मा को अकारक स्वाधीन कहा 

है। वह द्रव्यस्वभाव की पहचान कराने के लिये है। एक द्रव्य दूसरे द्रव्य के 

अधीन नहीं है; यह बात सच्ची ही है किन्तु इससे जो उपकारी निमित्त हैं, उनका 

निषेध करना - ऐसा कौन से शास्त्र में कहा है ? शास्त्र में उसका निषेध नहीं 

है। अतः सच्चे देव, गुरु, धर्म का अवलम्बन लेकर, आत्मा के निजगुण द्वारा 

अपने सच्चे उपादान को सन्मुख करना और पुरुषार्थरहित नहीं होना - ऐसा शास्त्रकार 

का कथित परमार्थ है और व्यवहार जहाँ जैसा है, वैसा वहाँ पर समझे बिना मोक्षमार्ग 
ही नहीं है। निश्चय-व्यवहार, साधन -साध्य, पुरुषार्थ व परमार्थ, उपादान-निमित्त, भेद- 
अभेद्‌, कारण-कार्य जिस प्रकार से है, उस प्रकार से कहकर तीनों काल के 

मोक्षमार्ग की सन्धि गाथा १३४ में रखी है। गाथा १३५ में शक्ति और व्यक्ति, 
यानी द्रव्य व पर्याय की सन्धि कही। इस गाथा में उपादान व निमित्त की सन्धि 

रखी है। सच्चे निमित्त का विवेक व विनय समझाया कि सम्यग्दृष्टि धर्मात्मा होवे 

वे सच्चे देव-गुरु का विनय करते हैं, गुरुआज्ञा का अवलम्बन लेते हैं। शास्त्र में 

कभी ऐसा भी आता है कि पूर्व में अनन्त बार ज्ञानी मिले, फिर भी कल्याण 

नहीं हुआ। ऐसा सुनकर कोई यदि ऐसा एकान्त माने कि अन्दर से गुरुगम प्रगट 

होगा, इसलिये सदगुरु तथा सत्शास्त्र आदि की जरूरत नहीं है तो यह ठीक बात 

नहीं है। महासमर्थ आचार्यवर नेमिचन्द्र सिद्धान्तचक्रवर्ती गोम्मटसार कर्मकाण्ड ग्रन्थ 

को पूर्ण करते हुए कहते हैं कि 'हे गुरु! आपके उपकार से भव का किनारा 

आ गया। आपके चरणकमल की सेवा से मेरे भव का अन्त दिखता है - यह 

आपकी चरणसेवा का फल है ।' स्वयं आचार्य थे। ज्ञानबल से भरित नग्न निर्ग्रन्थमुनि 

  थे, फिर भी सदगुरु का महामान करते हैं। जिस प्रकार अच्छे फल पके, वह 

वृक्ष के कारण है, उस प्रकार शास्त्रचना में जो कुछ महत्ता आयी हो, वह श्रीगुरु 

का प्रताप है। 

पञ्चम काल में भी वे एकावतारी हो गये। वर्तमानकाल में भी यही जैनशासन 

प्रवर्तमान है। अतः जिसे आत्मधर्म की रुचि है, उसे तो निवृत्ति लेकर सत्समागम 

तथा देव, गुरु, धर्म व शासन की भक्ति करनी ही चाहिए। संसार की अभिलाषा 

करनेवाले ज्यादा लम्बे दिन शादी के मण्डप रोपित करते हैं; मण्डप को सजाकर 

अपने लम्बे -चौड़े अरमान पूरे करने का यत्न करते हैं। तो फिर यह तो लोकोत्तर 

विनय, यानी मोक्ष का उत्साह रखनेवाले धर्मात्मा अन्तरज्ग रुचिपूर्वक देव, गुरु, धर्म 

की भक्ति चिरकाल रहे, यही इच्छा रखते हैं। कोई कहे, आप निमित्त के आश्रय 

पर बहुत ज़ोर देते हो तो इसका यह मतलब नहीं है। देव, गुरु, धर्म - ये तीनों 

वीतरागस्वरूप निर्दोष हैं; जिनपद ही निजपद है। इसके समान सुन्दर अन्य क्‍या 
हो सकता है ? सददेव, सदगुरु, सदधर्म निमित्त हैं और निश्चय से उपादान स्वयं 

है। इसका विवेक ज्ञानी समझते हैं, वीतराग का स्वीकार करे, सो वीतराग होवे। 

प्रभु का भक्त स्वयं परमात्मा हो जाता है। 

“उपादाननो भाव लई, ए जे तजे निमित्त, 

पामे ते सिद्धत्वने, न रहे संसारमां स्थित।' 

निमित्त का विकल्प टूट जाए और स्वभाव में, निर्विकल्पदशा में स्थिर हो जाए, 

वहाँ शुभविकल्प का भी अवकाश नहीं है। १३६. 

दिनाड्लू - २९-११-१९३९ 

  जो मात्र ज्ञान की बातें करते हैं, वे ज्ञानी के (स्व के) द्रोही हैं - ऐसा 

कहते हें I- 

मुखथी ज्ञान कथे अने, अंतर छूटदो न मोह; 

ते पामर प्राणी करे, मात्र ज्ञानीनो द्रोह ।। १३७ ।। 

मुख से ज्ञान कहें अरे ! अन्तर छुटा न मोह। 

वह पामर प्राणी करे, मात्र ज्ञानी का द्रोह।।१३७ ।। 

उपादान का मात्र नाम लेकर जो देव, गुरु, धर्म का विनय छोड़कर पुरुषार्थरहित 

होकर स्वच्छन्द में प्रवर्तन करता है, वह बन्धत्व को प्राप्त होकर श्रान्ति में रहता 

है। वह शान्ति तो प्राप्त नहीं करेगा एवं सत्साधन भी प्राप्त नहीं कर सकेगा । 

मुख से निश्चय के वाक्य कहे कि आत्मा, अवस्था में भी असक्ल, मुक्त, 

शुद्ध ही है और स्वयं को अन्तर से मोह छूटा नहीं है; परपदार्थ में सुखबुद्धि रहती 
है, शुभाशुभभाव, विषय-कषाय, रागादि को अपना मानता है - उसे अन्तर में से 

भ्रमणा गयी नहीं है। वह पामर प्राणी, ज्ञानी का केवल द्रोह ही कर रहा है। 

पुरुषार्थशीन होकर सच्चे मार्ग से प्रतूकूल रहकर खुद को ज्ञानी कहलाने की कामना 

में सच्चे ज्ञानी पुरुषों का द्रोह करता है, यानी निश्चय से तो अपना ही महा-अपराध 

करता है। खुद के अन्दर कितना सामर्थ्य है ? इसका भान नहीं होने से ज्ञानी 
का द्रोह करता है। ज्ञानी का द्रोह माने वह अपने ही आत्मा का अनन्त द्रोह 

करता है। 
जिसे आत्मज्ञानदशा प्रवर्तन है, उससे किसी का द्रोह नहीं होता; केवल 

मोक्ष अभिलाषा रहती है। शुद्धात्मा के अलावा उसे अन्य कुछ नहीं चाहिए। इन्द्र, 

  

  

  

  

 



श्री आत्मसिद्धि प्रवचन गाथा- १३७ ६११ 

चक्री आदि पुण्यपद उसे नहीं चाहिए; इसी क्षण मुक्त हो जाऊँ - ऐसी भावना 

उसे रहती है और गुरु का विनय, सत्पुरुष की भक्ति और जिनआज्ञा में पुरुषार्थसहित 
वर्तता है। परन्तु जिसे सच्चे निमित्त के लिये उत्साह नहीं है, वह यों कहता है 
कि हम अपने उपादान से सब कुछ कर लेंगे। अन्तर में स्थिरता हुए बिना (निर्विकल्प 

वीतराग हुए बिना) जो सच्चे देव, गुरु, धर्म की भक्ति, विनय, स्वाध्याय आदि का 

अनादर करता है, वह पापी प्राणी है; स्वयं अपराधी है, जिनशासन का बैरी है। 
श्रीमदजी ने चारों ओर से वर्तमान जीवों की मनोदशा जैसी है, वैसी देखकर, 

स्वच्छन्द व प्रतिबन्ध टालने के अमोघ उपाय जो कि शास्त्रों में गूढ़तापूर्वक, 

गहनरूप से निहित थे, उनको सरल रीति से गुजराती गाथा में अंकित किये 

हैं; इसलिये उनका अति -अति उपकार है। 

एक-एक गाथा में बहुत भाव भरे हैं। लोग मध्यस्थतापूर्वक विचार करें नहीं, 

कुतर्क करें और सही समझे नहीं, इसमें ज्ञानी क्या करे ? शुरू में आया था 

कि “कोई क्रियाजड थई रहा, शुष्क ज्ञानमां कोई, माने मारग मोक्षनो, करुणा 

ऊपजे जोई।' इन दो दोषों में स्वच्छन्द व प्रतिबन्ध समाविष्ट है; अतः इन दोनों 

दोषों को लोग यथार्थतापूर्वक समझें और पुरुषार्थ करके मिटा दें | इसके लिये श्रीमद्जी 

ने गुरु-शिष्य के संवादरूप में इस “आत्मसिद्धिशास्त्र' की अपूर्व रचना की 
है। इसका लाभ हर कोई ले सकता है। अन्तर में विचार करने से अन्दर 

में ज्यों -ज्यों पुरुषार्थसहित यथार्थता समझ में आयेगी, त्यों-त्यों अपने बारे में सदगुण 

प्रत्यक्ष दिखेंगे; इसमें भूल टिक नहीं सकती। सच्चे कारण का सेवन करने से 

सच्चा कार्य अवश्य होगा। 

न्याय का पिण्ड व सच्चे ज्ञान का सत्तव है। चैतन्य के आयने में किज्चित्‌मात्र 

छिपा रह सके - ऐसा नहीं है। पुरुषार्थ जितना मन्द, उतना ही उपादान अजागृत 

रहता है; मात्र बातें करने से या विकल्प से आत्मज्ञान प्रगट नहीं होता। पुरुषार्थ 

उठाये बिना कल्पना से खुद को ज्ञानी मान लेना - यह स्वच्छन्द है। सर्वज्ञ वीतराग 

के धर्म को समझे बिना जानी के विरुद्ध अपनी दुकान लगाकर सत्य की दुकान 

को तोड़ना चाहता है। स्वयं मोहदशा में ही रहता है और ज्ञानीपना अपने बारे 

में मानकर भववृद्धि करता है क्योंकि ज्ञानी जिस प्रकार से आत्मा का स्वरूप 

  बताना चाहते हैं, उससे स्वयं प्रतिकूल साधन करता है और कहता है कि मैं 

जानता हूँ; शास्त्र में जो लिखा है, इसका मुझे पता है। इस प्रकार मन की कोरी 
धारणा से मुफ्त में ज्ञानी बनना चाहता है। वे जीव अनन्त ज़ानियों का द्रोह करते 

हैं, यानी अपने साथ छल कर रहें हैं। इस तरह बहुत प्रकार से लोगों के 

दोष देखकर निष्कारण करुणा से यह “आत्मसिद्धि' मुपुक्षु आत्माओं के लिये 

श्रीमदूजी ने लिखी है। उस समय तो बहुत-से जीव बिल्कुल साधारण थे। 
अनुकम्पा का लक्षण ऐसा है कि कोई महापापी हो अथवा कोई चाहे जैसा 

मूर्ख हो, फिर भी मुमुक्षु को उसके प्रति निर्वैरबुद्धि रखनी चाहिए। स्वयं सोचे के 

मैं भी पूर्व में तीव्र मोहदशा में था, तब महा-अपराधी व मूर्ख था, ऐसा सोचकर 

सभी प्राणियों के प्रति समभाव रखे, राग-द्वेष न करे। मैं ज्ञान हूँ ऐसा माना, वहाँ 

ज्ञान का धैर्य टिकाने का बल साथ में ही होता है। १३७. 

  

दया, शांति, समता, क्षमा, सत्य, त्याग वैराग्य; 

होय मुमुक्षु घट विषे, एह सदाय सुजाग्य ।। १३८ ।। 

दया, शान्ति, समता, क्षमा, सत्य, त्याग, वैराग्य। 

होय मुमुक्षु घट विषे, ये सब सदा सुजाग्य | १३८ । । 

जिसे मोक्ष की अभिलाषा है, वह मुम॒क्षु आत्मा सदा सुजाग्य रहता है। भान 
होने पर ज़ाता-दृष्टा में सदा जागृत पुरुषार्थ करता है और सत्‌ की प्राप्ति के लिये 

सत्समागम, मनन, चिन्तवन करने में सदा जागृत रहता है। ज्ञानी, धर्मात्मा या जिज्ञासु - 

कोई भी हो, सभी मुमुक्षु कहे जा सकते हैं; उन सभी में ये सारे गुण होने चाहिए | 
जिसके अन्दर ये गुण नहीं हैं, उसके अन्दर मुमुक्षुता नहीं है। दया, शान्ति, अन्दर 
की समता, धीरज, अकषाय, करुणा, क्षमा, सत्य, त्याग, वैराग्य - पहले “चित्त 

में” ये गुण बताये थे, यहाँ 'घट में' कहा है। बाहर से त्याग-वैराग्य दिखे, वह 
तो अघातिकर्म की प्रकृति का उदय है। अन्दर में पुरुषार्थसहित त्याग-वैराग्य हो, 

वह सच्चा त्याग-वैराग्य है। 
मुम॒ुक्षु आत्मा को *पापी के प्रति दया रहती है क्योंकि वे जीव भविष्य में 

दुर्गति में, नरक-निगोद में जायेंगे; अत: उसका बीच का समय गौण कर दो तो 

वर्तमान में ही उसे नरक के भयड्डर दुःख भोगता हुआ देखकर ज्ञानी को उसके 

प्रति अनुकम्पा आती है। अरे ! तेरे आत्मा का क्‍या होगा ? तेरे दुःख देखनेवाले 

को दया आयेगी। मुमुक्षु के अन्तर में दया रहती है; पापी दिखनेवाले के प्रति 

ट्वेष नहीं होता। अन्तर में अधीरज नहीं होनी चाहिए। “समता” माने अन्तर में क्षोभ 
नहीं होना चाहिए। अनुकूलता का राग व प्रतिकूलता का द्वेष ज्ञानी को अन्तर 

में नहीं होता है। लक्ष्य, शान्तिस्वभाव का है, जिसकी सँभाल रखते हैं| कोई प्रतिकूलता 
देने हेतु आये, स्वयं निर्दोष होवे, फिर भी कोई अपयश आदि अशुभ नामकर्म 

के उदय से इस देह का अपमान करे, उसमें दुःख न माने, उन सभी के प्रति 

क्षमा है; ज्ञानी को दोषदृष्टि है ही नहीं। अपने दोष मिटाने नहीं और पराये दोष 
देखने, यह महादोष है | सत्य माने आत्मा। उसे पाने के लिये जिसके पास व्यवहारसत्य 

भी नहीं है तथा सत्‌ के प्रति झुकाव भी नहीं है, वह नितान्त निर्दोष परमसत्य 
की प्रतीति, लक्ष्य व अनुभव कैसे कर पायेगा? 

धर्म के नाम से एक झूठ को निभाने के लिये लाख झूठ जीव खड़े कर 

लेता है और उस प्रकार अनन्त अधर्म की परम्परा बढ़ाता है। पर जिसे अन्तर 

में सत्‌ का आदर है, उसे व्यवहारसत्य का, प्रामाणिकता का आदर होता ही है। 

त्याग माने आसक्ति की कमी। राग-द्रेष व कुसड्ग का त्याग होने पर पुरुषार्थसहित 

वैराग्यदशा (संसार से उदासीनता) होती ही है। अपूर्वतापूर्वक सम्यक्त्वरूपी कार्य 

प्रगट करे तो ये सारे लक्षण कारण हैं। कोई कहे कि हमने बहुत कुछ किया, 

पूरे दिन हम क्‍या करें ? किन्तु यह ठीक नहीं है। मुमुक्षु के हृदय में ऐसे गुण 

सदा जागृत रहते हैं। मैं अशरीरी ज़ानमात्र हूँ, उसकी सहज सम्हाल का पुरुषार्थ 

  

  

  

    

    

  

  

‘ge Aaa से संसारी जीव भी सिद्ध परमात्मा समान है; पापी नहीं है परन्तु 

वर्तमान पर्याय का ज्ञान कराने के लिये श्रीगोम्मटसार जीवकाण्ड गाथा - ६२२ में 

सम्यक्त्व तथा सम्यकृव्रतसहित जीव को पुण्यजीव कहा है और उससे विपरीत, अर्थात्‌ 

मिथ्यादृष्टि को पापजीव कहा है। 

करता ही रहे। 

कई लोग दिन-रात असत्समागम का राग और उसमें निमित्तरूप व्यापार-धंधे 

आदि में रचे-पचे रहते हैं और एकाध घण्टे की निवृत्ति लेकर शास्त्र पढ़ें और 

याद करें कि मैं आत्मा हूँ किन्तु इससे क्‍या ? आत्मधर्म की रुचिवाले को निरन्तर 

ज्ञान व अपनी शान्ति की सम्हाल सहजभाव से लगातार रहनी चाहिए। घर, व्यवसाय 

के असत्राग की दिशा बदलकर सत्समागम के प्रति झुकाव व उसी में ही निरन्तर 

उत्साह रहना चाहिए, - यह मुमुक्षु का लक्षण है। १३८. 

ज्ञानी की दशा कैसी होती है, यह अब बताते हैं - 

  

  

  

मोहभाव क्षय होय ज्यां, अथवा होय प्रशांत; 

ते कहीए ज्ञानीदशा, बाकी कहीए भ्रांत।। १३९।। 

मोहभाव क्षय हो जहाँ, अथवा होय प्रशान्त | 

उसे कहें ज्ञानी-दशा, बाकी कहिए भ्रान्त । ।१३९।। 

इस पद में प्रथम दर्शनमोह के क्षय की बात बतायी। अत: इसमें श्रीमदजी 

का एकावतारीपना, अप्रतिहत जैसा बलवान पुरुषार्थ और स्वरूप की जागृति 

की झलक दिखती है। मोहभाव का जहाँ क्षय हो अथवा मोहदशा बहुत क्षीण 

हो गयी हो, वहाँ ज्ञानदशा कहलाती है। इसके अलावा जिसने अपने बारे में ज्ञानदशा 

मान रखी है, उसे भ्रान्ति कहेंगे। प्रथम, मुमुश्षुदशा का वर्णन किया और यहाँ पर 

ज्ञानी की दशा का वर्णन किया। १३९. 

ज्ञानी की दशा का विशेष वर्णन करते हैं - 

  
    

  

सकढव् जगत ते एठवतू, अथवा स्वप्न समान; 

ते कहीए ज्ञानीदशा, बाकी वाचाज्ञान ।। १४० । |

सकल जगत अच्छष्टवत्‌, अथवा स्वप्न समान। 

उसे कहें ज्ञानी-दशा, बाकी वाचा ज्ञान 11१४० | | 

गुजराती भाषा में “आत्मसिद्धि' की अपूर्व रचना की है। सभी घरों में 

इसका प्रचार होना चाहिए। जो कहा गया है, वह बहुत से जीवों को उपकार 

का निमित्त होवे, ऐसा सरल है। भादों शुक्ला सातम से इसके व्याख्यान 

(प्रवचन) शुरू किये हैं, जिसि आज ७२ दिन हुए हैं। इसमें निष्पक्षपाततापूर्वक 
सब कुछ कहा गया है। लोग मध्यस्थ होकर विचारपूर्वक बारम्बार इसका 
घोलन करे तो उन्हें आत्मख्याति (आत्मसिद्धि) हुए बिना नहीं रहे। उत्तम भोजन 

से भरा हुआ थाल मिले और भूखा रह जाए, वह जीव दुर्भागी है। कई 

तरह से बात कही गयी है। कुलधर्म का आग्रह इत्यादि बहुत से विरोध 

मिटाकर, अविरोध तत्त्व को समझने की यह अपूर्व रचना निर्मित्त है। इसमें 
सरल भाषा में विस्तारपूर्वक बहुत कहा गया है। किसी धर्मी, पुण्यवन्त आत्मार्थी 
जीवों के भाग्यवश यह अपूर्व योग हुआ है। किन्तु यदि स्वयं पुरुषार्थ न 

करे और प्रमाद करे, संसार का प्रेम दूर न करे और तत्त्व का अपूर्वरूप 
से महिमा, विचार, अभ्यास, मनन न करे तो वह जीव दुर्भागी है, यानी सच्चे 

सुख का अर्थी नहीं है। इस 'आत्मसिद्धि की रचना मध्यस्थतापूर्ण रहकर 
मोक्षमार्ग के उद्देश्य से तथा शुष्कज्ञानी व क्रियाकाण्डी - दोनों को समझाने 

हेतु कही है। 
अब कहते हैं कि आत्मार्थी धर्मात्मा का वैराग्य कैसा होगा ? कि वे सकल 

जगत को झूँठन जैसा अथवा स्वनसमान जानकर निर्मम रहते हैं। असड्जतापूर्वक 

जाने कि आत्मा अनादि अनन्त है; आठ कर्म की प्रकृति, उसके अनन्ते रजकण 

(परमाणु) अनन्त बार देहरूप में, कार्मणशरीररूप में, एक आकाश क्षेत्र में इस आत्मा 

के समीप आ गये। जीव ने देह को व सुन्दर दिखनेवाले देव के भव इत्यादि 

को भला समझकर देखे हैं, भोगे हैं और उसमें सुख-दुःख की मिथ्या कल्पना 

  करके उसे अपना माना है; उसमें चैतन्यगुण नहीं है। शुभाशुभभाव अशुचिमय है; 
चैतन्य की शान्ति के योग के सामने ये सब पुण्य-पाप के संयोग, देहादि परद्वव्य, 

सर्व पुदूगल झूठनवत्‌ हैं; अशुचिमय हैं। उसका aE करने से पराधीनता है, उपाधि 

है, दुःख है। पुण्य हो या पाप हो - दोनों बन्धन हैं। 
ज्ञानी धर्मात्मा आत्मज़ान द्वारा संसार से, यानी पुण्य-पाप से वैराग्य पाकर सदबोध 

चन्द्रोदय का पान करते हैं और समस्त शुभ-अशुभभाव मिटाकर उससे मुक्त होते 

हैं; निराकुल शान्ति, अनहद आनन्द को भोगते हैं। ज्ञानी, पुण्य को हेय समझते 

हैं, जबकि अज्ञानी उसे आदरणीय मानते हैं। अतः उस अशुचिमय वस्तु को पुद्गल 

का विकार जानकर संसार की मोहदशा को हे भव्य जीवों ! छोड़ो ! अनन्त 

ज्ञानी भी यही कहते हैं। उसका उपाय आत्मा की सच्ची समझ है; अन्य कोई 

उपाय नहीं है। 

“अपूर्व अवसर' काव्य में कहा है कि 'रजकण के रिद्धि वैमानिक देवनी, 
सर्वे मान्या पुदगल एक स्वभाव जो।' इस प्रकार मुमुश्षु आत्मार्थी पुण्य को भी 

नहीं चाहते। सड़ा हुआ काला श्वान हो, उसके शरीर में अनेक पिल्लू पड़ गये 

हों और मल मैल भरे हों, उस पर द्वेष या ग्लानि न करे और इन्द्राणी जैसी सुन्दर 
रूपवान स्त्रियाँ दिखें, उसमें राग न करे। उन दोनों में राग-द्रेष या अन्तर क्षोभ 

नहीं होता। वे दोनों समान है; एक ही प्रकार के जड़ परमाणु की रचना हैं। 

क्षणभर में वे सड़े हुए कुत्ते के रजकण गुलाब के फूल की सुगन्धरूप हो जाते 

हैं। अतः हे चेतन ! अपनी परम सुन्दरता की महिमा भूलकर (अनादर करके) 

अशुचिमय पुद्गल परमाणु में मोह क्‍यों करता है ? आत्मा पूर्ण ज्ञानघन, पवित्र है। 

उसे पुण्य के साधनवाला मानना, पुण्य से सुखी मानना - यह भूल है। भगवान 

का भक्त प्रीतिपूर्वक पुण्यरूप मैल को क्‍यों चाहे ? ज्ञानी धर्मात्मा परभाव की उपाधि 

को नहीं चाहते, फिर भी पूर्व प्रारब्ध के योग से बाहर से क्रिया दिखे, पर उसमें 

उन्हें रुचि नहीं है। चक्रवर्ती जैसे धर्मात्मा को हज़ारों स्त्रियाँ, राज्य इत्यादि का 

योग बाहर से दिखे, फिर भी वे महा -वैराग्यवन्त हैं; संसार से छूटने का उपाय 

करते हैं। जिस प्रकार कूड़े के घूरे में विष्टा या गुलाब का ढ़ेर दोनों समान हैं; 

उस प्रकार ज्ञानी अन्तर में सकल जगत को झूँठन के बराबर मानते हैं और मोक्षमार्ग 

    में प्रवर्तन करते हैं। समस्त जगत जिसने झूठन के बराबर जाना है, वह किसी 

का वमन किया हुआ क्‍यों खायेगा? रजकणों का अनन्त बार आत्मप्रदेश से संयोग 

हुआ, फिर भी वे तेरे नहीं हुए; वे तो ज़ेय मात्र हैं। जगत में संसार एकान्त दुःखपूर्वक 

जल-भुन रहा है। इस भयड्डूर संसार का भय (भव का भय) जिसके हृदय में 
लगा है, उसे संसार का परमाणुमात्र कैसे पसन्द आये ? अनित्य, ऐसा संसार केवल 

दुःखमय है। दुःख पर के कारण नहीं है किन्तु अपने में भूलवाली मान्यतारूप अपना 

अज्ञान ही दुःख (संसार) है। संसार स्वप्न समान है। वह असार, स्वप्नवत्‌, क्षणिक 

जगत, जो ज्ञानी के ज्ञान में उदासीनभाव से दिखे, वह ज्ञानी की दशा है; बाकी 

तो कथनमात्र केवल ज्ञानधारणा है। ९४०. 

अब, मोक्ष कौन पाता है, वह कहते हैं - 

    

  

  

  

  

    

wre ure feat, oF ad ae; 

पामे स्थानक पांचमुं, एमां नहि संदेह।। १४१।। 

स्थानक पाँच विचार कर, छठवें में जो होय। 

पावे स्थानक पाँचवाँ, संशय नहिं हे कोय | ।१४१।। 

आत्मा है, नित्य है, अज्ञानभाव से राग-द्वेष का कर्ता और हर्ष-शोक का भोक्‍्ता 

है और स्वभाव के भान में निर्दोष ज्ञान का कर्ता और शान्ति, सुख, सहज आनन्द 
का भोक्ता है, मोक्ष है - इस प्रकार यथार्थ न्याय से ये पाँचों स्थानक सोचकर 

जो छठे में रहे अर्थात्‌ मोक्ष के उपाय में रहे, वह पाँचवाँ स्थानक (मोक्ष) प्राप्त 

करता है। अन्तर विचार यही ज्ञान की क्रिया है, वह अन्तर का साधन है। कई 

जगह गूढ़ रीति से 'विचार' शब्द श्रीमदजी ने बताया है - “कर विचार तो पाम' 

“औषध विचार ध्यान, “अंतर विचार, “विचारवा आत्मार्थी ने,, 'एम विचारी 

अंतरे, ते बोधे सुविचारणा, “ज्यां प्रगटे सुविचारणा, 'ऊपजे ते सुविचारणा' 
“जुओ विचारी मर्म। 'पूछच्यां करी विचार, “विचारतां विस्तारथी संशय रहे 

  न कांई, इत्यादि प्रकार से विचारदशा कही है। विचार है, वह अन्तर की क्रिया 

है; वह मन, वाणी व देह की क्रिया से पर है। जिस विचार में रागांश को ज्ञान 

द्वारा भिन्‍न करके तत्त्वमनन होता है, वह ज्ञान की क्रिया है। यहाँ सुविचारदशा 

की बात कही है; अतः ज्ञानी के एक-एक वाक्य पर बहुत विचार करना। 

तत्त्वविचार बिना मार्ग हाथ में आये, ऐसा नहीं है। विशालबुद्धि व मध्यस्थता 

द्वारा परीक्षा करनी चाहिए। अनन्त ज्ञानियों ने कहा और कह रहे हैं, वह तो उनके 

अन्दर रहा परन्तु तेरा सत्त तेरे पास है; अतः अपने आप विचार करना है, किसी 

के आशीर्वाद से कल्याण नहीं होता। अनन्त ज्ञानी हो गये, उनको बहुत जीवों 

का उद्धार होने का विकल्प आने पर भी किसी परद्रव्य का परिणमन कराने का, 

समझाने का सामर्थ्य उनके अन्दर भी नहीं है। सामनेवाला जीव तैयार होकर पात्रता 

लाये तो ज्ञानी निमित्त होवे। प्रत्येक आत्मा स्वतन्त्र है, पर से निराला है; अतः 

स्व और पर वस्तु को यथार्थरूप से जाननी पड़ेगी; उसकी अनेक न्याय से सिद्धि 

(निर्णय-प्रमाण) करनी पड़ेगी। वस्तुस्वभाव जैसा है, वैसा समझे बिना सच्चे निमित्त 

के मिलने पर भी क्‍या उपकार हो ? अतः प्रथम शास्त्र वाँचन, मनन व सत्समागपूर्वक 

आत्मा का विचार करना। इसका विचार न करे, वह आत्मा को आप्त नहीं कर 

सकेगा। ज्ञानी पुरुष कह गये हैं, वही श्रीमदजी ने 'आत्मसिद्धि' में कहा है कि 
“कर विचार तो पाम।' शास्त्र में जो आज्ञा समकित कहा है, वह व्यवहारवचन 

है। आज़ाप्रधान से परीक्षाप्रधान, निर्णयप्रधान खास काम का है। अतः नित्य सत्समागम 

व तत्त्व की भावना बढ़ानी और वस्तुतत््व का यथार्थ निर्णय करना। श्रीसर्वज्ञभगवान 

कहते हैं कि आज्ञा ही धर्म है, आज्ञा ही तप है, आज्ञा ही हमारा धर्म - यह 
उत्तम बात जगत के जीवों के लिये उन्होंने कही है। पर वह आज्ञा कैसी है? 

यह जाने बिना वह आज्ञा लागू नहीं होती; अतः वाक्य के पीछे वाच्य क्‍या है? - 

यह समझने की मेहनत स्वयं को करनी चाहिए । 

केवल वाणी का विचार मत करो परन्तु वीतराग प्रभु का कहना क्या है ? - 

उस भाव का विचार करो। सर्वज्ञ वीतराग की वाणी, भाववचन, वाच्य क्‍या है ? - 

उसका गहरायी से निर्णय करो तो सच्ची श्रद्धा, सम्यग्दर्शन प्रगट होगा ही। इसलिये 

यहाँ पर कहा है कि ‘wae ue faa we ad Ae, wa we 

पांचमुं, एमां नहि संदेह! सब कुछ अपने पर निर्भर रखा है और कहा है कि 
जो निश्चयरत्नत्रय में प्रवर्तमान रहे, वही अनन्त सुखस्वरूप मोक्षपद को प्राप्त करता 

है। खुद विचारकर देख; तू ही निर्णय करके अन्तर में से साक्षी ला; निःसंदेह 
जाति का निर्णय कर। स्वरूपनिर्णय, सम्यग्दर्शन होने पर छट्ठे वर्ते जेह,, यानी 

जो कोई पाँच स्थानक का विचार करके मोक्ष के उपाय में (सम्यग्दर्शन, ज्ञान, 

चारित्र में) रहे, वह साधकभाव है। “जे वर्ते ते पामे। सच्चे देव, गुरु की ग्रतीति, 

श्रीअरिहन्त ने जो मार्ग बताया, वह मार्ग क्या है ? - उसे मानकर (स्वीकार करके), 

समझकर उसमें आत्मार्थी साधक को खुद को प्रवर्तन करना है, खुद को ही मार्ग 

काटना है । 

रागरहित शुद्धस्वचतुष्टय में (स्वद्रव्य, स्वक्षेत्र, स्वकाल, स्वभाव में) स्थित आत्मा 

जैसा है, वैसा अविरोध विधि से बताया परन्तु जो जीव यथार्थ विचारपूर्वक सम्यग्दर्शन 
-ज्ञान-चारित्रस्वरूप मोक्षमार्ग में अविरोधरूप से प्रवर्तन करेगा, वह शुद्ध आत्मा को 

पायेगा। एक होय त्रण काल्ठमां परमारथनो पंथ, प्रेरे ते परमार्थने ते व्यवहार 

समंत। जिस जाति का निश्चय-परमार्थ है, उसी जाति के पुरुषार्थरूप व्यवहार ही 

मोक्षमार्ग है। तीनों काल के ज़ानियों ने जो निःसंदेहमार्ग बताया है, उस निःसंदेहतापूर्वक 
जो मोक्षमार्ग में प्रवर्तन करे, वह परमार्थ को प्राप्त करता है। १४१. 

अब, अन्तिम मड्गल कहते हैं :- 

  

  

  

  

देह छतां जेनी दशा, वर्ते देहातीत; 

ते ज्ञानीना चरणमां, हो बंदन अगणित।। १४२।। 

देह रहते जिनकी दशा, वर्ते देहातीत। 

उन ज्ञानी के चरण में, हो वन्दन अगणित। ।१४२।। 

  ‘sufi’ शब्द कहकर महा-माड्रलिक कहा है। अन्तिम व उत्कृष्ट देह 
होने पर भी सर्वज्ञ वीतरागदेव की अन्तरदशा पूर्ण शुद्ध है; अतः वे देहातीत हैं । 

    नीचे की भूमिका में सम्यग्दर्शन हो, वहाँ पर अन्तरज्भ अभिप्राय से ज्ञानदशा प्रवर्तमान 

रहती है। सम्यग्दर्शन होने पर एक न्याय से (भावि नैगमनय से) मोक्ष हुआ - ऐसा 

भी कहा जाता है। पूर्ण शुद्ध, असड़ आत्मतत्त्व कैसा है, कितना बड़ा है, किस 

प्रकार प्राप्त हो, कितना बाकी? - यह सब ख्याल में आ गया। पूर्व प्रारब्धयोग 

से जिसकी देह विद्यमान है, पर उस देह से अतीत, यानी भावकर्म, द्रव्यकर्म तथा 

नोकर्म के आश्रय से रहित केवल शुद्ध आत्ममय जिसकी दशा रहती है, उन ज्ानीपुरुष 

के चरणों में अगणित वन्दन हो। जिस प्रकार पानीवाले श्रीफल में नरेली के साथ 

नारियल का गोला चिपका हुआ दिखता था; उसका रस, चिकनाहट सूख जाने 

पर वह गड़गड़िया आवाज़ करनेवाला नारियल बन जाने पर गोला बिल्कुल अलग 

दिखता है; इस प्रकार देहात्मबुद्धि से देहादि तथा राग-द्वेष में पहले एकता मानी 

थी, उसे टालकर, भिन्‍नत्व जाना, अनुभव किया - वह आत्मा देहातीत है। अपना 

सहज आत्मस्वरूप शुद्ध है, स्वाधीन है - ऐसा यथार्थरूप से माना, उसे राग-द्वेष की 

भावना कैसे हो सकती है ? देह मेरे हैं; पुण्य-पाप मेरे हैं; राग-द्वेष मेरे हैं; करने 
लायक हैं - ऐसी श्रद्धा जिसको ज़रा भी नहीं है, ऐसी दशावाली देह होते हुए 

भी देहातीत भी कहे जाते हैं। पवित्र, वीतराग सर्वज्ञदेव ने 'हो वंदन अगणित' - 

यह बेहद, अपरिमित, SAT, अनन्त-अनन्त वन्दन, द्रव्य और भावनमस्काररूप है। 

वन्दन का विकल्‍प टूटकर बेहद अपरिमित शुद्धस्वभाव में स्थिर हो जाऊँँ 

ऐसा आशय यहाँ पर है। जिसे पूर्ण शुद्ध साध्यदशा प्रगट हुई है, ऐसे ज्ञानी को 

oat हो “अगणित' ! इस प्रकार सर्वोत्कृष्ट अप्रतिहतभाव का आदर करके महा- 

asf fea है। अति आदर अनन्तगुण का है, पूर्ण स्वभाव का आदर है; 
उसमें तनिक भी अपूर्णभाव का आदर नहीं है। जिसकी हद नहीं है, ऐसे पूर्ण, 
पवित्र, अनन्त ज्ञान, अनन्त दर्शन, अनन्त सुख, अनन्त वीर्य हैं - उन्हें प्रगट करने 

के लिये उस ज्ञानी को वन्दन करके क्षायिक केवलज्ञान तक पहुँचने के लिये 

यह “आत्मसिद्धि' जयवन्तता को प्राप्त होती है। इति। १४२. 

